
MUZıKA INSAN TÁRBIYASıNDAǴı RUWXıYLıǴıN QÁLIPLESTIRIWSHI DEREK

Ruslan Kudenov

Ózbekstan mámleketlik kórkem óner hám mádeniyat institutı Nókis filialı «Folklor hám
etnografiya» kafedrası oqıtıwshısı

Ruwxıy tárbiya ózinde ádep-ikramlı, páklik, ruwxıy barlıq hám fizikalıq jaqtan jaqsı
rawajlanǵan, qarıwlı-quwatlı shaxstıń garmonik jaqtan rawajlanıwı esaplanadı. Tárbyalıq
wazıypalar kompleksinde adamlar gózzallıq (estetikalıq) seziw, túsiniw hám óz zárúriyatın
iske asırıw, joqarı shıńına jetkeriw eń áhmiyetli wazıypa.

Estetikalıq tárbiya sistemasında sanat-kórkem óner sheshiwshi áhmiyetke iye. Jańá
Ózbekstan elimizde ruwxıy tárbiya principlerine súyene otırıp úziliksiz ámel qılǵan jaǵdayda,
jas áwladlardı watan hám dúnya júzi mádeniyatınıń eń jaqsı ruwxıy jetiskenlikleri tiykarında
estetikalıq tárbiyalanıwına ǵamqorlıq qılıp atır. Estetikalıq zawıqlanıw miynet ilhamın jáne
de kóteredi, insandı joqarı shoqqılarǵa jetilistirip, onıń turmısın bezeydi.
Usıǵan qaramastan elimizde estetikalıq tárbiya ele talapqa say emesligi jiyi eskertiliwde.
Házir xalıq arasında jaqsı áhmiyetke iye bolmaǵan ideyasız, estetikalıq belgileri ázzi
túsiniksiz kórsetiwler sırt ellerdegi tele ekranlar arqalı bizge kelip jetpekte.

Mámleketimizdegi házirgi qayta qurıw dáwirinde jaslardı bárkamal áwlad etip tárbiyalaw
úlken áhmiyetke iye. Bul eń áhmiyetli wazıypa dáwirimizdiń ullı mashqalası, yaǵnıy
demokratiyalıq, huqıqıy mámleket hám puxaralıq jámiyet ornatıw háreketleri menen tıǵız
baylanıslılıqqa iye.

Gózzallıqtı, sulıwlılıqtı tereń túsinetuǵın adamlardı tárbiyalaw ushın estetikalıq tárbiyaǵa
basqasha kewil bóliw zárúr. Estetikalıq tárbiyanıń áhmiyeti hám wazıypaların tómendegi
konstepstiyalardan kelip shıqqan jaǵdayda belgilew lazım.
-etetikalıq tárbiya-bul ádep-ikramlılıq tárbiyasınıń eń zárúrli bólimi bolıp, onıń menen
úziliksiz baylanıslı boladı,
-estetikalıq-bul tábiyat, mádeniyat hámde pútkil jámiyettegi gózzallıq haqqındaǵı uǵım.
-Estetikalıq tárbiya adamlarda haqıyqıy gózzallıqqa muxabbat oyatıwǵa, hár qanday jamanlıq
hám jaman illetlerge jek kóriwshilik penen qarawǵa, gózzallıq jaratıwǵa umtılıwǵa,
turmıstaǵı hám mádeniyattaǵı búliniwshiliklerge qarsı gúresiwge xızmet qılıwı lazım.
Estetika (taza kórkem estetika) nı ádep-ikramlılıq estetikası menen baylanıstırǵan jaǵday da
ǵana bunday qıyın wazıypanı tabıslı sheshiw múmkin. Estetikalıq tárbiya ádep-ikramlılıq
wazıypaları menen marapatlandırılıwı kerek. Usı sebepli kórkem ónerdi hám turmıstı
estetikalıq túrde qabıl qılıwǵa jeke adamnıń ruxıy baylıǵın rawajlandırıwshı qural sıpatında
qaraw maqsetke muwapıq.
Estetikalıq tárbiyanı ádep-ikramlılıq tárbiyadan ajıratıw múmkin emes. Kórkem ónerdiń hár
qanday túri turmıstı, birinshi orında onıń jámiyetlik ádep-ikramlıq normaların payda etedi.
Gózzallıq tárbiyası xızmetiniń hámme tarawında adamnıń turmısqa estetikalıq qatnası da,
estetikalıq tuyǵısıda tábiyatta, iskusstvoda, miynette, adamnıń minez-qulqında, turmıs
waqıyalarında, gózzallıqtı seziw hám taǵı basqalarda payda boladı.
Házirgi waqıtta estetikalıq tárbiyanıń zárúrligi hám wazıypaları túrli kontsepstiyalarda talqan
qılınbaqta. Kóp ǵana alımlar hám tárbiyashı-ámeliyatshılar estetikalıq tárbiyaǵa kórkem

súwretlewdi, sezim zárúrlikli kamalatqa jetkeriwdiń quralları hám usılları (sisteması) dúzilisi
dep qaramaqta. Bunday konstepstiya shaxstıń kórkemlikti seziw hám túsiniwin
rawajlandırıwǵa qaratılǵan estetikalıq tárbiyanıń áhmiyetin belgileydi.
Biz estetiklerdi, yaǵnıy kórkemlilik jaqtan joqarı rawajlanǵan, gózzallıqtı ótkir zeyin menen
qabıl qılıwshı, biraq turmısta ádebiy shıǵarmalarǵa, miynetlerge biyparq qarawshı adamlardı
da tárbiyalaymız. Bunday “zeyinli” shaxslar kiyiniwinde, úylerin bezewde, úy buyımların
jayǵastırıwda, mádeniyattıń hár túrli salaların túsiniwde ótkir sezimli boladı, sırtqı gózzallıqtı
bahalawda júdá tuwrı pikir júrgizedi. Biraq olar kóp jaǵdaylarda mádeniyattıń áhmiyetine,
turmıstaǵı kewilsiz jaǵdaylarǵa, ózgerislerge biyparq qaraydı.
Estetika ilimi waqıyalıqqa estetikalıq qatnastı tariyxiy hám sociallıq hádiyse dep bahalaydı.
Bul gumansız. Bunı turmıstıń ózi kórsetip otır. Adamnıń sırtqı ortalıqqa, dúnyaǵa estetikalıq
qatnası tuwrı yaki natuwrı bolıwı múmkin.
Tuwrı estetikalıq seziw hám tuwrı estetikalıq bahalaw ushın adamda eń dáslep seziw
organları hám ulıwma onıń ruwxıy keypiyatı normal jaǵdayda bolıwı lazım. Mısalı, kózi
hálsiz adam tábiyat gózzallıǵın, súwretshiniń sızǵan súwretin estetikalıq qabıl ete almaydı.
Ruwxıy kesel adamlar obektiv waqıyalıqtı natuwrı qabıl qıladı. Demek, onıń dúnyaǵa
estetikalıq qatnası normal bolıwı múmkin emes.
Hár bir zatqa hádiysege estetikalıq baha beriw-jeke adamnıń tiykarǵı pazıyletleriniń biri.
Biraq bahalaw xarakteri, onıń obektivligi sol adamnıń estetikalıq tárbiyası dárejesine hám
xarakterine de baylanıslı boladı. Demek, dúnyanı estetikalıq qabıl etiwde estetikalıq tárbiya
sheshiwshi rol oynaydı.
Estetikalıq qabıl etiw sezimge, his-tuyǵıǵa tiykarlanadı. Seziw organları ózine tán estetikalıq
qabıl qılıwshılar bolıp esaplanadı. Dógerek átiraptaǵı sezilip atırǵan predmet hám
hádiyselerdi seziw organları analiz qıladı, adamda qızıǵıwshılıq oyatadı. Usı waqıtta qabıl
etiw, ańlaw, adamda rawajlanǵan estetikalıq hám aqılıy normalar sezilip atırǵan dúnyanı
bahalawǵa óz tásirin tiygizedi.
Estetikalıq sezim hám túsinikler tariyxiy xarakterge iye. Bul haqqında keltirilgen mına mısal
dıqqatqa muwapıq. Bir waqıtları joqarı tabaqadaǵı aqsúyekler jámiyetinde jińishke qáwmetli,
kishkene jotalı, jumalaq júzli, tınıq qara kózli, názik hám aqıllı hayallar, qız kelinshekler
gózzallıǵı bálent, sulıw kórinisli esaplanǵan.
Jeke adamnıń waqıyalıqqa estetikalıq qatnası jámiyetlik qatnasıqlar hám maqsetke muwapıq
baǵdarlanǵan tárbiya tásirinde kamal tabadı. Waqıyalıqqa tuwrı estetikalıq qatnasıq zat yaki
hádiydeselerdi seziw mene bir qatarda jámiyetlik áhmiyetin, adamlar ańın, dúnya qarasın
belgilewshi sostial ádep-ikramlıq dárejesin, ádep ikramlılıq normaların óz ishine aladı.
Estetikalıq qabıl qılıw hám estetikalıq bahalawda tuyǵı, pikr hám ishki sezim, jeke adam hám
jámiyet sáykeslenip birlesedi.
Ádebiy shıǵarma óziniń názikliligi menen estetikalıq zawıq baǵıshlaǵan jaǵdayda,
sáwlelendirilip atırǵan nárseniń áhmiyetine baylanıslı ǵam-táshwish, hátteki jek kóriwshilik
oyatıw múmkin. Kórkem ónerdiń maqseti adamlarda dúnyaǵa ideyalıq-emostionallıq ishiki
sezimler járdeminde estetikalıq qatnasıqlardı tárbiyalaw bolıp esaplanadı.
Estetika tek kórkem óner hám onıń adamlarǵa tásiri ǵana emes, bálki pútin waqıyalıqqa,
turmısqa, miynetke, adamlardıń quramalı psixikalıq álemine tásiri estetikanıń predmeti hám
obekti dep esaplaydı. Estetika-kórkem ónerdi turmıs bene úzliksiz baylanıslı halda úyrenedi.

